
GOUVÈNÈ CUOMO ANONSE YO BAY $30 MILYON DOLA NAN PWOGRAM NY SUN POU EDE BIZNIS 

NEW YORK YO ENSTALE ENÈJI SOLÈ 
 

Finansman an Ap Sipòte 16 Devlopè Pwojè Enèji Solè a Gran Echèl nan Zòn Pati Sid Eta a 

 
Jodi a, Gouvènè Andrew M. Cuomo te anonse yo te bay $30 milyon dola pou 16 devlopè pou finanse 
pwojè fotovòltayik (PV) nan plizyè kote nan Vil New York ak nan pati sid Hudson Valley. Nan pwogram 
NY-Sun Gouvènè a, finansman an ap ede biznis yo ak lòt sant yo pwodui elektrisite nan enèji solè. 
 
Se New York State Energy Research and Development Authority k ap administre finansman an nan 
Renewable Portfolio Standard Customer-Sited Tier Regional Program (Pwogram Rejyonal pou Kliyan 
Lokal nan Prensip Enèji Renouvlab). Pwojè ki anba pwogram sa a ap egzekite nan bilding manifakti, kolèj 
ak inivèsite, lekòl, gwo magazen, bilding ki gen apatman ak lòt kote. Devlopè yo bay finansman an ap 
pral devlope yon kapasite enstalasyon 34 MW (megawat) enèji solè k ap anliy nan ane 2013.  
 
Gouvènè Cuomo di konsa, “Sibvansyon sa yo pral ede gwo biznis komèsyal ak endistriyèl envesti nan 
enèji solè, sa k ap ankouraje devlopman ekonomik pandan y ap ede redui itilizasyon konbistib fosil ak 
emisyon gaz efè tèmik. Nan pwogram NY-Sun, eta a ap kontinye rete yon premye eta nan devlopman 
enèji solè ak nan fè enèji a yon chwa ki pi atiran pou biznis yo. Envestisman sa yo pral ede kreye djòb 
ekolojik, pandan y ap pwoteje anviwònman an ak mennen nan yon fiti ki pi dirab pou eta nou an.” 
 
Devlopè enèji solèy ki resevwa sibvansyon sa yo gen ladan: American Capital Energy Inc., Dynamic Solar 
LLC, EmPower Solar CES LLC, EnterSolar LLC, GreenLogic LLC, Lighthouse Solar, Mercury Solar Systems 
Inc., OnForce Solar Inc., Orion Energy Systems Inc., Ross Solar Group LLC, Safari Energy LLC, Solar Energy 
Systems LLC, Solartech Renewable Systems LLC, SunEdison Commercial Solutions LLC, SunWize 
Technologies Inc., ak TriState Solar Alliance. 
 
Gouvènè a te prezante Pwogram NY-Sun nan Diskou 2012 li sou Sitiyasyon Eta a. Pwojè a la pou double 
kantite enèji solè ki enstale chak ane nan New York nan ane 2012 pou kliyan lokal yo, epitou pou 
miltipliye kantite a pa kat (4) nan ane 2013.  

Francis J. Murray Jr., Prezidan ak Direktè Jeneral NYSERDA, di konsa, “NYSERDA te resevwa yon repons 
trè enteresan ankò nan pwogram sa a ki konfime enèji solè kapab ede zòn metwopoliten Vil New York 
nan rezoud pwoblèm pou satisfè bezwen enèji li, bezwen anviwònman li ak bezwen fyabilite li. Anba 
kalite dirijan Gouvènè Cuomo, nou deside agrandi pwogram sa a nan pati nò eta a pou ofri pi gwo 
endepandans nan enèji nan New York avèk ogmantasyon pòtfolyo enèji renouvlab eta a pandan l ap 
redui demann sou rezo elektrik la.” 
 
Garry Brown, Prezidan Komisyon Sèvis Piblik eta a, di konsa: “Nou toujou angaje pou devlopman pwojè 
enèji renouvlab, tankou enèji solè, nan zòn metwopoliten Vil New York, ak nan rès eta a. Devlopman 
resous enèji renouvlab se objektif prensipal Komisyon an. Pwogram ki ankouraje ak ranfòse resous 
renouvlab ap ede asire anviwònman an vin pi pwòp. Answit, devlopman resous renouvlab ap pèmèt nou 
gide ak oryante avni enèji nou.” 
 
Ane pase, nan pwogram sa a, NYSERDA te bay plis pase $30 milyon dola nan 22 kontra pou sipòte 26,62 
MW pwojè enèji solè PV. 
 
Pwojè yo la pou pwodui enèji pou itilizasyon anplas, pa pou lavant dirèk nan sèvis piblik. Men, nan sèten 
sikonstans, enèji yo pa itilize yo kapab ajoute sou rezo a pou ka jwenn kredi sèvis piblik pidevan.  
 
Pou jwenn plis enfòmasyon sou pwogram NYSERDA yo, tanpri ale sou Entènèt nan 
sitwèb www.nyserda.ny.gov.  

